
 

 
 
 
 

4. januar 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqquteqaatit ininut atuutereersunut kiassarnermut uuttuutit immikkoortitaartut 

ikkussuunnissaannut nassuiaateqarnissaq pillugu:  

1. ininut atuutereersunut kiassarnermut uuttuutit immikkoortitaartut ikkussuunnissaannut 

nassuiaateqarnissaq pillugu Inatsisartut 2016-mi Upernaakkut ataatsimiinneranni immikkoortoq 53 

aqqutigalugu Naalakkersuisut nassuiaateqaqqullugit peqqusinerat sumut killippa? 

 

2. Suna pissutaava Naalakkersuisut nassuiaammik Inatsisartunut suli agguaasimannginnerannut 

Inatsisartut aalangerneranni ersarissumik allaqqagaluarmat, tamanna pissasoq kingusinnerpaamik 

januaarip ulluisa aallaqqaataanni 2017-mi?  

(Inatsisartunut ilaasortaq Michael Rosing, Demokraatit) 

Tunngavilersuut: 

2016-mi Inatsisartut Upernaakkut ataatsimiinneranni aalajangiiffigisassatut siunnersuut imaattoq 

akuerineqarpoq:  

“Naalakkersuisut nassuiaasioqquneqarput, tassanilu allaaserineqassapput maannakkut ataatsimoortumik 

akilersuisitsisoqarfiusuni kiassarnermut immikkoortitaartunik uuttuutinik qanoq ikkussuisoqarsinnaanersoq, 

kiisalu ininut atuutereersunut kiassarnermut uuttuutit immikkoortitaartut ikkussuunnissaannut teknikikkut 

unammilligassanut aaqqiissutissat. Nassuiaammi innuttaasut Nukissiorfinnit kiassarneqartut tamarmik 

kiassarnermut immikkut uuttuusersorneqarnerinut aningaasaqarnikkut aamma teknikkikkut aaqqiissutissat 

pitsaanerpaat qulaajarneqassapput. Nassuiaammi aaqqissuussinermut atatillugu Nukissiorfinnut 

aningaasatigut kingunissai allaaserineqassapput. Kiisalu nassuiaammi ilaassapput qaqugukkut nunami 

kiassaateqarfiit tamarmik INI A/S-imit, Namminersorlutik Oqartussat ineqarnermut immikkoortuinit, 

Mittarfeqarfinnit il.il. Nukissiorfinnut tunniunneqarsimanersut. Kiisalu naggataagut siunnersuut 

attartornermut peqqussummi allannguinissamut pisariaqartitsinermik kinguneqassanersoq nassuiaammi 

nalilerneqassaaq, allannguinissarlu pisariaqassappat nassuiaammi inassutigineqartut naapertorlugit 

attartornermut peqqussutip allannguutissaanik siunnersuusiortoqarluni. Nassuiaat kingusinnerpaamik 1. 

januar 2017 agguaanneqassaaq.” 

 

Soorlu erseqqilluinnartumik takuneqarsinnaasutut nassuiaat maannagaaq Inatsisartunut ilaasortanut 

agguaanneqareersimasussaagaluarpoq. Tamannali pinngilaq taamaattumik tamanna sukumiisumik 

nassuiaaqquara.  

Demokraatini  isumaqarpugut demokratimut pingaaruteqarluinnartoq, Naalakkersuisut Inatsisartut 

aalajangingaannut ataqqinnittarnissaat.  

Apeqqutit akeqquneqarput ullut suliffiit naliginnaasut qulit iluanni. 


